
Alamin 

          

Pagkatapos ng aralin, ikaw ay inaasahang makapagbibigay ng susunod 

na mangyayari sa kwento batay sa tunay na pangyayari pabula, tula, at 

tugma. 

Naibibigay ang susunod na mangyayari sa kuwento batay sa tunay na 

pangyayari, pabula, tula, at tugma. F2PN-Ie-9 

 

 

Balikan 

Panuto: Ibigay ang sariling hinuha sa bawat sitwasyon. Piliin ito sa loob 

ng kahon at isulat ang titik sa patlang. 

a. Nasira ang kanyang ngipin 

b. Nadulas siya 

c. Nabasa sila sa ulan 

_____1. May butas na ang bubong sa bahay nina Aling Nena. Hindi niya 

ito naipagawa sa kanyang asawa. Isang gabi, bumuhos ang malakas na 

ulan. 

_____2. Masayang nakikipaglaro si Carlo ng basketbol sa kanyang mga 

kaibigan. Hindi niya napansin ang balat ng saging sa lugar na kanyang 

pinaglalaruan. 

_____3. Sobra ang pagkain ni Miko ng kendi at matatamis. Ayaw niyang 

kumain ng kanin at mga lutong ulam sa bahay. 

Tuklasin          

   

Panuto: Basahin at unawaing mabuti ang mga pangyayari sa bawat bilang. Piliin 

sa kahon ang maaaring mangyari sa bawat pangungusap. 

a. Magkakaroon ng baha. 

b. Mabibili ni Lita ang payong 

c.Hindi nakakapasa sa pagsusulit 

d. Natapakan ni lola Sela ang balat ng saging at siya ay nadulas. 

e. Nagkakaroon siya ng lagnat 

 

Halimbawa: 

1. “Dito ko na lamang itatapon ang balat ng saging.” Sabi ni Ben. Hindi pa  

ako napapagod. Kinahapunan, namamasyal si lola Sela sa paligid ng bakuran.  

“Naku po” Ang sigaw ni lola Sela. 

Ano kaya ang susunod na mangyayari? 

Sagot: d. Natapakan ni lola Sela ang balat ng saging at siya ay nadulas. 

Okay! Handa ka na ba? 

Aralin 

2. Nagpatuloy ang mga tao sa paninira ng mga  punongkahoy sa  paligid.  

Dumating ang tag-ulan.  

Ano ang susunod na mangyayari? 

Sagot:__________________________________________________________ 

3. May mahabang pagsusulit si Emma sa Filipino.Hindi  siya nakapag-aral noong 

nakaraang gabi  dahil nanonood lamang siya ng telebisyon.  

 Ano  ang susunod na mangyayari? 

Sagot:__________________________________________________________ 

4. Gustong-gusto ni Lita ang payong na nasa tindahan. Araw-araw ay tinitingnan 

niya ito.Araw-araw ay nagtabi rin siya ng pera mula sa kanyang baon.  

Ano ang susunod na mangyayari? 

Sagot:__________________________________________________________ 

 

5. Maghapong naglaro sa arawan si Ben. Pawisang-pawisan siya nang 

umuwi sa bahay. naramdaman niyang masakit ang kanyang ulo. 

Ano kaya ang susunod na mangyayari? 

Sagot:__________________________________________________________ 

 

    Suriin 

   

Sa ating pang-araw na buhay ay makaririnig tayo ng iba’t ibang kwento. Maaring 

ito ay batay sa tunay na pangyayari sa ating buhay, pabula, tula at tugma. 

Sa pakikinig at pagbasa ng teksto, mahalagang unawain ang mga datalye ng 

isang pangyayari upang makapagbigay ng wasto at angkop na susunod na 

pangyayari. 

Ang ginawa ninyong pagsagot ay may kinalaman sa paghihinuha kung ano ang 

mangyayari sa kwento. 

Paghihinuha at paghuhula ito ay ang prediksyon sa mangyayari gamit ang mga 

impormasyon at mga pangyayari. Magagawa lamang ng maayos ang paghuhula 

kung tunay na nauunawaan ng mambabasa ang kanyang binabasang artikulo o 

seleksyon. 

Halina’t subukin natin ang inyong kakayahan sa paghuhula ng susunod na 

mangyayari. 

 

 

 

 

 

 

 

 

Ang Mangingisda 

      Sa mga bayang malapit sa dagat, ang pangunahing hanapbuhay ay ang 

panghuhuli ng isda. Dahil sa gusto ng ibang mga mangingisda na makahuli ng 

maraming isda, sila ay gumagamit ng dinamita. Isa na rito si Mang Juan. Marami 

siyang nahuhuling isda. Kahit na ang maliit na isda ay kasamang nahuhuli. 

       Isang gabi, bigla na lamang nakarinig ang taong-bayan ng malakas na 

pagsabog sa dagat.  May sumabog palang isang bangka dahil sa dinamita. 

Ano kaya ang nangyari kay Mang Juan? 

________________________________________________________________

________________________________________________________________ 

 

 Pagyamanin Natin: 

 

Pinatnubayang pagsasanay 1 

Panuto: Makinig sa babasahing sitwasyon. Ibigay ang susunod na 

mangyayari sa bawat sitwasyon. Isulat  ang sagot sa papel. 

1. Maraming nakabarang basura sa kanal at estero. Pati ang ilog ay hindi 

na rin dumadaloy sa dami  ng basura. May darating na bagyo. Marami raw  

itong dalang ulan ayon sa ulat ng panahon.  

 Sagot:_________________________________________. 

2. Kagigising pa lamang ay nakikipaglaro na si Marie sa  mga bata sa 

kalsada. Ilang ulit na siyang  tinawag ng kanyang nanay ngunit hindi siya 

sumunod. Patuloy pa rin siyang nakikipaglaro. Nilapitan siya ng nanay. 

Ano ang susunod na mangyayari?  

   Sagot:______________________________ 

3. Maraming bunga ang tanim na gulay at prutas ni Aling Seling sa likod 

ng bahay. Isang araw nangangailangan si Aling Seling ng pera upang 

ipangbili ng bigas. Ano ang susunod na mangyayari? 

Sagot:__________________________________________ 

 Isaisip 

 

Laging Tandaan 

               Unawain ang mga detalye ng isang pangyayari upang 

makapagbigay ng wasto at angkop na susunod na pangyayari. 

  

 

 

  Tayahin  
 

Panuto: Basahin ang teksto at ibigay ang susunod na  mangyayari. 

Bilugan ang titik ng tamang sagot. 

1. Masinop si Gina sa buhay. Matipid siya sa pera. Hindi niya ginagastos ang 

kanyang pera sa mga hindi kailangang bagay. Minsan nagkasakit ang kanyang 

nanay. Malaki ang kailangang pera para sa operasyon 

a. hindi naoperahan ang nanay            

b. pababayan ang nanay 

c. sasagutin ni Gina ang bayad sa operasyon 

d. kinuha ang kanyang pera 

2. Isang umaga maganda ang sikat ng araw. Maraming nilalabhan si nanay. 

  a. natuyo ang kanyang mga nilabhang damit 

                   b. nabasa dahil malakas ang ulan 

                   c. nasunog ang mga damit dahil sa sobrang init 

d. nahulog dahil sa malakas na hangin 

3. Paika-ikang naglalakad si Jimboy. Papunta siya kay Dr. Cruz 

a. magpagamot sa kanyang paika-ikang 

b. makitsismis sa nangyari sa mga pasyente 

c. mag-aaral tungkol sa pagiging doctor 

d. hihingi ng gamot  

4. Masayang naliligo ang mga bata sa ilog. Hindi nila namalaya ang paglaki ng 

tubig. Mayamaya ay nagsigawan ang mga tao 

                a. nagsigawan ang mga tao dahil may nalunod                        

b. nagsigawan ang mga tao dahil may nag-away            

c. nagsigawan ang mga tao dahil may naglaro  

d. nagsigawan ang mga tao dahil may nahuling isda 

5. Masayang naglalakad sina Aya at Ara sa tapat ng bahay ni Mang Andoy. Bukas 

ang  tarangkahan ng kanilang bakod. May malaking aso. Ilang saglit lang ay 

kumaripas sila ng takbo. 

a. hinabol sila ng aso      

b. naglalaro sila           

c. nag-aaway sila 

d. kinagat ng aso 

Karagdagang Gawain 

Panuto: Basahin ang teksto at ibigay ang susunod na mangyayari at isulat sa 

patlang. 

 

             Nagdala ng asarol si Ruben at nagtungo sa likod ng bahay. 

Nagbungkal siya sa lupa at itinanim ang dala niyang buto. Diniligan niya ito bago 

siya umuwi ng bahay. 

Pagkaraan ng isang linggo, ___________________________ 

Susi sa Pagwawasto 

Tuklasin 
1.D 

2. A 

3.C 

4.B 

5.C 

Pagyamanin 

Natin 

   Depende sa 

sagot  

 

Tayahin 

1. c 

2. a 

3. a 

4. a 

5. a 

 

Karagdagang 

Gawain 

Maaring iba-iba 

ang sagot. 

 


